Коми Республикаса архитектура, стрӧитчӧм да коммунальнӧй овмӧс министерство помаліс уджсӧ оланін вылӧ 2012 вося сетрификатъяс оформитӧм кузя 

Ставнас оформитӧма 397 сертификат, мый 36 прӧчент вылӧ унджык 2011 во серти. 2012 воын оформитӧм сертификат вылӧ сетӧма федеральнӧй бюджетысь 763,83 миллион шайт сьӧм. 

372 сертификат оформитӧма Ылі Войвыв районъясысь да накӧд ӧткодялӧм местаясысь мунысь гражданалы сетӧм вылӧ. Ёнджыкасӧ тайӧ семьяяс, кодъяс олӧны Воркутаын. Татшӧм жӧ инӧд оланін ньӧбӧм вылӧ социальнӧй сьӧм мынтӧм сертификатӧн лоис сетӧма Интаса, Печораса, Вуктылса, Сосногорскса, Ухтаса да Мылдін районса олысьяслы.

Таысь кындзи, 2012 вося 23 сертификат оформитӧма сетны гражданалы, кодъяс веськалісны Чернобыльса АЭС-ын катарстрофа вӧсна, «Маяк» производственнӧй объединениеын авария вӧсна радиация улӧ веськалӧмаяслы да накӧд ӧткодялӧм йӧзлы, 2 сертификат — гражданалы, кодъясӧс урчитӧм пӧрадок серти лыддьӧма быть мӧдлаӧ овмӧдчысьясӧн.

 2012 во заводитчӧмсянь оланпасӧн урчитӧма, мый эм позянлун сетны федеральнӧй сьӧмкудйысь сьӧм 30 прӧчентӧдз пенсионеръясӧс мӧдлаӧ овмӧдӧм вылӧ. Тайӧ сетіс позянлун ӧдйӧджык выльлаӧ овмӧдны сэтшӧм гражданаӧс, кодъяс пырӧны тайӧ категорияас.  Ылі Войвыв районъясын да накӧд ӧткодялӧм местаясын олысь гражданалы оформитӧма оланін вылӧ 127 сертификат.

***Оланін вылӧ сертификатъяс оформитӧм кузя уджыс мунӧ 2011-2015 вояс вылӧ «Оланін» федеральнӧй торъя мога уджтаслӧн «Федеральнӧй оланпастэчасӧн урчитӧм категория гражданалы оланінӧн могмӧдӧм кузя канму обязательствояс збыльмӧдӧм» уджтасув збыльмӧдӧм серти.
